
 

 

 

 

 

 

 

           

 

 

ᑐᓴᒐᒃᓴᑦ 
 

ᖃᐅᔨᒪᔨᑕᕆᔭᐅᔪᑦ ᑲᑎᒪᔨᖏᑦ ᑲᐅᔨᒃᑲᐃᕗᑦ ᑭᓇ  

ᑎᒃᑯᐊᖅᑕᐅᖕᒪᖔᖓ 2014−ᒥ ᓄᓇᕗᒻᒥ ᐱᓕᕆᑦᑎᐊᕐᓂᑯᓄᑦ ᐃᓕᓴᖅᓯᔾᔪᒻᒧᑦ 
 
ᐃᖃᓗᐃᑦ, ᓄᓇᕗᑦ (ᓯᑎᐱᕆ 24, 2014) - ᒪᓕᒐᓕᐅᕐᕕᖕᒧᑦ ᐅᖃᖅᑎ ᐊᒻᒪ ᓄᓇᕗᒻᒥ ᐱᓕᕆᑦᑎᐊᕐᓂᑯᓄᑦ 

ᐃᓕᓴᖅᓯᔾᔪᑦ ᖃᐅᔨᒪᔨᑕᖏᑦᑕ ᑲᑎᒪᔨᖏᓐᓄᑦ ᐃᒃᓯᕙᐅᑕᖅ, ᐅᓪᓗᒥ ᓇᓗᓇᐃᖅᓯᖅᑲᐅᕗᖅ ᔮᓐ ᐊᒪᕈᐊᓕᒃ 2014−ᒥ 

ᓄᓇᕗᒻᒥ ᐱᓕᕆᑦᑎᐊᕐᓂᑯᓄᑦ ᐃᓕᓴᖅᓯᔾᔪᑎᑖᕐᓂᐊᕐᓂᖓᓂᒃ. 

 

ᔭᓄᐊᕆ 1, 2010−ᒥ, ᓄᓇᕗᒻᒥ ᐱᓕᕆᑦᑎᐊᕐᓂᑯᓄᑦ ᐃᓕᓴᖅᓯᔾᔪᑦ ᐱᖁᔭᕐᔪᐊᖓ ᐊᑐᓕᖅᑎᑕᐅᓚᐅᖅᓯᒪᔪᖅ.  ᑖᓐᓇ 

ᐃᓕᓴᖅᓯᔾᔪᑦ ᐊᑐᖅᑕᐅᕗᖅ ᐃᓕᓴᕆᔭᐅᖃᑦᑕᕐᓂᐊᕐᒪᑕ ᐃᓄᐃᑦ ᐃᑲᔪᕐᓂᖅᐹᖑᓯᒪᔪᑦ ᐱᖅᑯᓯᑐᖃᒃᑯᑦ, ᐃᓅᓯᒃᑯᑦ 

ᐅᕝᕙᓘᓐᓃᑦ ᑮᓇᐅᔭᓕᐅᕋᓱᐊᕐᓂᒃᑯᑦ ᓄᓇᕗᑦ ᐃᓗᐊᓂ.  ᑖᓐᓇ ᐃᓕᓴᖅᓯᔾᔪᑦ ᓄᓇᕗᒻᒥ ᖁᑦᑎᖕᓂᖅᐹᖑᔪᖅ ᐊᒻᒪ 

ᐊᓯᓕᒫᖏᓐᓂᒃ ᐃᓕᓴᖅᓯᔾᔪᑎᓂᒃ, ᐅᔭᒥᖕᓂᒃ ᐅᕝᕙᓘᓐᒻᓃᑦ ᓇᓗᓇᐃᒃᑯᑕᓂᒃ ᐊᑐᕈᓐᓃᖅᑎᑦᑎᓪᓗᓂ ᓄᓇᕗᑦ 

ᒐᕙᒪᒃᑯᓐᓂᓐᖔᖅᑐᕕᓂᐅᒐᓗᐊᓂᒃ. 
 

ᔮᓐ ᐊᒪᕈᐊᓕᐅᑉ ᓯᕗᒃᑲᖅᑕᖅᑎᐅᓂᖓ ᐱᒋᐊᓚᐅᖅᓯᒪᔪᖅ 1970−ᖏᓐᓂ, ᑕᐃᔅᓱᒪᓂ 

ᓄᓇᕗᑖᕋᓱᒃᐸᓪᓕᐊᓕᖅᑎᓪᓗᒋᑦ.  ᔮᓐ ᐊᒪᕈᐊᓕᒃ ᑲᓇᑕᒥ ᐃᓄᐃᑦ ᑕᐱᕆᒃᓴᒃᑯᓐᓄᑦ ᐊᖓᔪᖅᑳᖑᓯᒪᔪᖅ, 

ᑲᓇᑕᓕᒫᒧᓪᓗ ᐃᓄᐃᑦ ᑲᑎᒪᔨᕋᓛᖏᓐᓄᑦ ᐃᒃᓯᕙᐅᑕᐅᖃᑕᐅᓯᒪᓪᓗᓂ, ᓄᓇᕗᒻᒥ ᑐᓐᖓᕕᓕᕆᓂᕐᒧᑦ ᑲᑎᒪᔨᓄᑦ 

ᐃᒃᓯᕙᐅᑕᐅᓯᒪᓪᓗᓂ, ᐊᒻᒪ ᓄᓇᕗᒻᒥ ᒐᕙᒪᒃᓴᓕᕆᔨᒃᑯᓐᓄᑦ ᑲᑎᒪᔨᖏᓐᓄᑦ ᐊᖓᔪᖅᑲᐅᑕᐅᓯᒪᓪᓗᓂ.  ᔮᓐ 

ᐊᒪᕈᐊᓕᒃ ᐅᓄᖅᑐᓂᒃ ᐃᓕᓴᖅᓯᔾᔪᑎᑖᖅᓯᒪᔪᖅ ᐃᑲᔪᖃᑦᑕᓚᐅᕐᓂᖓᓄᑦ, ᐃᓚᓕᐅᓪᓗᒍ ᑯᐃᓐ ᐃᓕᓴᐱᒥᓐᖔᖅᑐᖅ 

ᐅᔭᒥᒃ ᐊᒻᒪ ᑲᓇᑕᒥ ᓄᓇᖃᖅᑳᖅᓯᒪᔪᓄᑦ ᐃᓕᓴᖅᓯᔾᔪᑎᑖᖅᓯᒪᓪᓗᓂ. 

 

“ᔮᓐ ᐊᒪᕈᐊᓕᒃ ᐊᖅᓱᕈᖅᖢᓂ ᓄᓇᕗᒻᒥᒃ ᓴᖅᑭᑦᑎᓇᓱᓚᐅᕐᓂᖓ ᐃᓕᓴᕆᔭᐅᓯᒪᔪᖅ ᑲᓇᑕᓕᒫᒥ, ᐊᒻᒪ 

ᐱᓐᖑᖅᑎᑕᐅᓂᖓᓄᑦ ᑲᓇᑕᐅᑉ ᐋᖅᑭᒃᓯᒪᓂᖓ ᐊᓯᔾᔨᓪᓚᕆᒃᖢᓂ,” ᑕᐃᒪᓐᓇ ᐅᖃᓚᐅᖅᑐᖅ ᐅᖃᖅᑎ ᖁᓚᐅᑦ.  

ᑕᒪᓐᓇ ᐱᔾᔪᑎᒋᓪᓗᒍ ᖃᐅᔨᒪᔨᑕᕆᔭᐅᔪᑦ ᑲᑎᒪᔨᖏᑦ ᐃᓱᒪᓕᐅᓕᓚᐅᖅᑐᑦ ᓄᓇᕗᒻᒥ ᐱᓕᕆᑦᑎᐊᕐᓂᒃᑯᓄᑦ 

ᐃᓕᓴᖅᓯᔾᔪᑦ ᑐᓐᓂᖅᑯᑕᐅᖁᓪᓗᒍ ᓄᓇᕗᒻᒥ ‘ᓄᓇᕗᑦ ᐊᑖᑕᖓ’−ᖓᐅᓂᕋᖅᑕᐅᕙᒃᑐᒧᑦ.” 

 

ᔮᓐ ᐊᒪᕈᐊᓕᒃ ᐅᔭᒥᒃᑕᐅᓂᐊᖅᑐᖅ ᓄᓇᕗᒻᒥ ᐱᓕᕆᑦᑎᐊᕐᓂᑯᓄᑦ ᐃᓕᓴᕆᔭᐅᔾᔪᒻᒥᒃ ᐊᐃᑉᐱᕐᒥ, ᐊᒃᑑᐸ 28, 2014-

ᒥ 6-ᒧᐊᖅᐸᑦ ᐅᓐᓄᒃᑯᑦ. ᒪᓕᒐᓕᐅᕐᕕᐅᑉ ᑲᑎᒪᕐᔪᐊᕐᕕᖓᓂ ᐃᓕᓴᕆᔭᐅᔾᔪᑎᑖᖅᑐᖅ ᖁᕕᐊᓲᑕᐅᓂᐊᖅᑐᖅ. 

 

ᓄᓇᕗᑦ ᑲᒥᓴᓇᖓᑦ ᐃᓕᓴᕆᔭᐅᔾᔪᒻᒥᒃ ᑎᒍᒥᐊᖅᑎᐅᓂᓂ ᐊᑐᕐᓗᓂᐅᒃ ᐃᓕᓴᖅᓯᓂᕐᒥᒃ ᐊᑐᖅᑎᓪᓗᒋᑦ 

ᐊᐅᓚᑦᓯᔨᐅᓂᐊᖅᑐᖅ. 

 

-30- 

 

ᑐᑭᓯᒋᐊᒃᑲᓐᓂᕈᒪᒍᕕᑦ ᐅᓇ ᑐᑭᓯᒋᐊᕐᕕᒋᔪᓐᓇᖅᑕᐃᑦ: 

ᔮᓐ ᑯᐊᒃ, ᒪᓕᒐᓕᐅᕐᕕᖕᒧᑦ ᑎᑎᕋᖅᑎ 

ᐊᒻᒪ ᓄᓇᕗᒻᒥ ᐃᓕᓴᕆᔭᐅᔾᔪᒻᒧᑦ ᖃᐅᔨᒪᔨᑕᑦ ᑲᑎᒪᔨᖏᓐᓄᑦ ᑎᑎᕋᖅᑎ 

(867) 975-5000 

 


